
 লই যাওঁ ঘৰলৈ। পৰম আদৰে আজি

 ৰত্ন বেদী পাতি বহুৱাই ওচৰত

 পূজিম অতিথিৰূপে। নিদিওঁ যাবলৈ

 কংসৰাইৰ যুঁজৰ খোলালৈ আজি।

কৃষ্ণ। ধন্যবাদ বহু ধন্যবাদ সখী সৱ।।

 কি ৰূপেনো নিবা ঘৰলৈ? পুৰনাৰী

 তোমালোক। অচিনাকি দেখি অনাদৰি

 খেদি দিব মাৰি ঘৰৰ গৰাকী লোকে।

 ব্ৰজনাৰী অজ্ঞ অতি সৰলা প্ৰকৃতি

 সমস্ত শৰীৰ মৰম চেনেহে ভৰা

 কামনা বিহীনা মৰতত নাই এনে আৰু।

বলোৰাম। আমি যে আহিছোঁ কংসৰাজ অতিথি

 স্বৰূপে। আমি আজি ৰাজ সভালৈ

 যাবই লাগিব। সেই দেখি নাৰীবৃন্দ

 আশীৰ্ব্বাদি দিয়া বাট এৰি যাওঁ গৈ

 গন্তব্য ঠাইলৈ।

  (ফুললৈ সখীৰ প্ৰবেশ)







(সকলোৰে হাতত ধৰা ধৰি কৰি গান গাই গাই ঘুৰি ঘুৰি মূৰত পুষ্পবৃষ্টি কৰে।)





গীত






(আজি) আহিলা যেতিয়া মোহন আলহী

  মধুৰ মাধুৰী বিলাই

  সুৱলা মাতেৰে মাতি

  সুখৰ সপোন পাতি

  প্ৰেম জুই প্ৰাণত বিলাই

